ԱՄՓՈՓԱԹԵՐԹ
Հայաստանի Հանրապետության և Լիտվայի Հանրապետության միջև՝ «Հայաստանի Հանրապետության և Եվրոպական Միության միջև առանց թույլտվության բնակվող անձանց հետընդունման (ռեադմիսիայի) մասին» համաձայնագրի կիրարկման մասին արձանագրությունը վավերացնելու մասին» Հայաստանի Հանրապետության օրենքի նախագծի վերաբերյալ
	1.   ՀՀ արդարադատության նախարարություն
	01/14.2/22610-2021 

	
	03.08.2021

	Արձանագրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Արձանագրությունը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին կետի և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին կետի դրույթների հիմքով:  
	Ընդունվել է:


	2.   ՀՀ ֆինանսների նախարարություն
	01/5-2/12679-2021

	
	10.08.2021

	 2021 թվականի հունիսի 15-ին ստորագրված Հայաստանի Հանրապետության և Լիտվայի Հանրապետության միջև՝ «Հայաստանի Հանրապետության և Եվրոպական միության միջև առանց թույլտվության բնակվող անձանց հետընդունման (ռեադմիսիայի) մասին» համաձայնագրի կիրարկման մասին արձանագրության 9-րդ հոդվածի ընդունումը, այլ հավասար պայմաններում, կարող է հանգեցնել ՀՀ պետական բյուջեից ծախսերի ավելացման, որի չափը գնահատել հնարավոր չէ համապատասխան տեղեկատվության բացակայությամբ պայմանավորված:
	Ընդունվել է



	3.   ՀՀ արտաքին գործերի նախարարություն
	1111/28326-21

	
	12.07.2021 թ.

	Վերջին տարիներին հայ-լիտվական հարաբերությունները զարգացել են դրական և դինամիկ կերպով. բարձր մակարդակի քաղաքական շփումներ տեղի են ունեցել խորհրդարանի նախագահների (2019թ., Երևան և 2021թ., Վիլնյուս, պաշտոնական այցեր) և ԱԳ նախարարների (2019թ., Վիլնյուս և 2021թ., Երևան, պաշտոնական այցեր) միջև: Լիտվան շարունակական աջակցություն է ցուցաբերել Հայաստանի Հանրապետությանը՝ COVID-19 համավարակի դեմ պայքարում, ինչպես նաև Հայաստանի Հանրապետությունում իրականացնում է զարգացման տարբեր ծրագրեր:
Լիտվան պատրաստակամություն է հայտնել խորացնելու բարեկամական հարաբերությունները բոլոր ոլորտներում և աջակցելու Հայաստանի Հանրապետությանը՝ Եվրոպական միության հետ համագործակցության խորացման և Հայաստանի Հանրապետության շահերն առաջ մղելու հարցում: ԵՄ և ԵՄ անդամ երկրների հետ գործընկերային հարաբերությունների զարգացումն ու խորացումը ՀՀ արտաքին քաղաքականության առանցքային ուղղություններից է: ՀՀ-ԵՄ համագործակցության հավակնոտ օրակարգում հատուկ տեղ է զբաղեցնում ԵՄ հետ մուտքի արտոնագրերի ազատականացման շուրջ երկխոսության մեկնարկը՝ ինչին կնպաստի ԵՄ անդամ բոլոր երկրների հետ նման համաձայնագրերի ստորագրումը և դրանց արդյունավետ կիրարկումը:

Հայաստանի Հանրապետության և Լիտվայի Հանրապետության միջև՝ «Հայաստանի Հանրապետության և Եվրոպական միության միջև առանց թույլտվության բնակվող անձանց հետընդունման (ռեադմիսիայի) մասին» համաձայնագրի կիրարկման մասին արձանագրության ապահովել «Հայաստանի Հանրապետության և Եվրոպական միության միջև առանց թույլտվության բնակվող անձանց հետընդունման (ռեադմիսիայի) մասին» 2013 թվականի ապրիլի 19-ին Բրյուսելում ստորագրված համաձայնագրի  կիրարկումը: Դրանք իրենց բնույթով տեխնիկական փաստաթղթեր են, որոնց իրականացումը հարմարեցնում են կոնկրետ երկրների իրողություններին, սահմանում են պատասխանատուների և այլն:
Հաշվի առնելով այն հանգամանքը, որ ՀՀ-ԵՄ hետընդունման մասին համաձայնագրի արդյունավետ կիրարկումը հանդիսանում է ՀՀ-ԵՄ մուտքի արտոնագրերի ազատականացման շուրջ երկխոսության մեկնարկի կարևորագույն նախապայմաններից մեկը՝ ակնկալվում է, որ Արձանագրության վավերացումը կամ հաստատումը դրական ազդեցություն կունենա նաև երկխոսության մեկնարկի հարցում:

Հայաստանի Հանրապետության և Եվրոպական միության միջև առանց թույլտվության բնակվող անձանց հետընդունման (ռեադմիսիայի) մասին համաձայնագիրը կիրարկող արձանագրություններ ստորագրվել են Հայաստանի Հանրապետության և հետևյալ պետությունների միջև՝ Բենիլյուքսի պետություններ (Բելգիայի Թագավորություն, Լյուքսեմբուրգի Մեծ Դքսություն, Նիդերլանդների Թագավորություն), Էստոնիայի Հանրապետություն, Ֆրանսիայի Հանրապետություն, Գերմանիայի Դաշնային Հանրապետություն, Չեխիայի Հանրապետություն, Բուլղարիայի Հանրապետություն:
Ելնելով վերոգրյալից՝ 2021 թվականի հունիսի 15-ին ստորագրված Հայաստանի Հանրապետության և Լիտվայի Հանրապետության միջև՝ «Հայաստանի Հանրապետության և Եվրոպական միության միջև առանց թույլտվության բնակվող անձանց հետընդունման (ռեադմիսիայի) մասին» համաձայնագրի կիրարկման մասին արձանագրության վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։ 
	Ընդունվել է


	ՀՀ տարածքային կառավարման և ենթակառուցվածքների նախարարություն
	01/12.8/5280-2021

	
	27.07.2021

	Հայտնում ենք, որ Հայաստանի Հանրապետության և Լիտվիայի Հանրապետության միջև՝ «Հայաստանի Հանրապետության և Եվրոպական միության միջև առանց թույլտվության բնակվող անձանց հետընդունման (ռեադմիսիայի) մասին» համաձայնագրի կիրարկման մասին արձանագրության մեջ, «Պետական գույքի կառավարման մասին» Հայաստանի Հանրապետության օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։ 
	Ընդունվել է:


